Забелешки и коментари кон Предлог на Закон за 
  изменување и дополнување на Законот за акцизите*, 
по скратена постапка 
· Во Законот за акцизите* („Службен весник на Република Северна Македонија” бр.108/19, 143/19, 225/19 и 275/19), во членот 92 став (3) зборовите: „Акцизата за следниве енергенти и електрична енергија изнесува” се заменуваат со зборовите: „Износот на акцизата”.

Точките 1) и 2) се менуваат и гласат:

 1) за моторен бензин од тарифните ознаки 2710 12 31 00, 2710 12 41 00, 2710 12 45 00, 2710 12 49 00, 2710 12 51 00 и 2710 12 59 00:

· бензин со содржина на олово повисока од 0,013 грама на литар и авиобензин изнесува 25,00 денари за литар и

· безоловен бензин со содржина на олово до 0,013 грама на литар изнесува 25,00 денари за литар 

        2) за гасно масло од тарифните ознаки 2710 19 43 00, 2710 19 46 00, 2710 19 47 00, 2710 19 48 00, 2710 20 11 00, 2710 20 15 00, 2710 20 17 00 и 2710 20 19 00:

· како погонско гориво изнесува 18,5 денари за литар и
· како гориво за греење изнесува 18,5 денари за литар 
· Во член 92 став (7) се брише.
Образложение:
Сметаме дека во моментите кога нашата заложба во целост е насочена кон целосна либерализација на пазарот на нафтени деривати и слободно формирање на цените, воведувањето на еднаква акциза за сите моторни бензини од иста тарифна ознака без дополнително пресметување на износ на дополнителна акциза која ќе зависи од средната дневна берзанска цена на Prem Unl 10 ppm на котација “Mediterranean cargoes FOB (Italy)” од Platt’s European Marketscan како и еднаква акциза за сите гасни масла од иста тарифна ознака без дополнително пресметување на износ на дополнителна акциза која ќе зависи од средната дневна берзанска цена на 10 ppm ULSD на котација “Mediterranean cargoes FOB (Italy)” од Platt’s European Marketscan за период од 1-ви до 15-ти во месецот и од 16-ти до крајот на месецот и од средната дневна берзанска цена на Gasoil 0,1% на котација “Mediterranean cargoes FOB (Italy)” од Platt’s European Marketscan за период од 1-ви до 15-ти во месецот и од 16-ти до крајот на месецот, ќе овозможи значително поедноставен пристап во начинот на формирање на цените од страна на увозниците и трговците со нафтени деривати, овозможувајќи предвидливост во планирањето на набавките и залихите.
Примената на методологијата на берзанско скалесто менување на износите на акцизите со пресметка на дополнителната акциза дополнително би го усложнило процесот и преминот кон целосна либерализација на пазарот и слободно формирање на цените на нафтените деривати и секако би имало штетни импликации во буџетот на РСМ.
Од друга страна, нашиот предлог за примена на еднаков износ на акцизите на нафтените деривати од иста тарифна ознака ќе има позитивни импликации врз буџетот на РСМ овозможувајќи континуиран еднаков месечен прилив на финансиски средства без разлика на движењата на средните берзански цени на нафтените деривати.

